
1. Procedemento parlamentarios

1.1. Procedementos de natureza normativa
1.1.1. Normas aprobadas
1.1.1.2. Regulamento do Parlamento

O Parlamento de Galicia, na sesion plenaria do 6 de outubro de 2020, aprobou, por 73 votos a favor,
ningun en contra e ningunha abstencién, a reforma do Regulamento do Parlamento de Galicia.

Santiago de Compostela, 6 de outubro de 2020
Miguel Angel Santalices Vieira
Presidente

Acordo do Pleno do Parlamento de Galicia, do 6 de outubro de 2020, polo que se modifica
o Regulamento do Parlamento de Galicia

Exposicién de motivos

A actual e excepcional situacion de emerxencia sanitaria derivada da covid-19 exixe unha res-
posta normativa ante a eventual imposibilidade ou dificultade de que a Camara galega desenvolva
as suas funciéns e celebre as suas sesions con normalidade. Na actualidade, o Regulamento do
Parlamento prevé o voto delegado e telematico dos deputados e deputadas para os supostos de
embarazo, maternidade ou paternidade, polo que, por razéns de seguridade xuridica, se fai nece-
sario regular e dar solucion a situaciéns excepcionais que impidan o funcionamento do réxime pre-
sencial das sesions dos 6rganos parlamentarios, engadindo a situacion de risco na saude como
causa que permita delegar o voto ou exercelo telematicamente.

Respecto das posibilidades de funcionamento da Camara no caso de imposibilidade de presenza
fisica dos deputados e deputadas nesta situacién de pandemia, deben tomarse en conta normas
aplicables a esta cuestion como o Estatuto de autonomia de Galicia (artigo 12), cando disp6n que
o Regulamento precisara o niumero minimo de deputados para a formacién de Grupos Parlamen-
tarios, a intervencion destes no proceso lexislativo e as funcions da Xunta de Portavoces. Os Grupos
Parlamentarios participaran en todas as Comisions en proporcién ao nimero dos seus membros.

O Regulamento do Parlamento de Galicia prevé, no seu artigo 84, o seguinte:

«1. Os acordos seran validos unha vez aprobados pola maioria simple dos membros presentes
do 6rgano correspondente, sen prexuizo das maiorias especiais que establecen o Estatuto de Ga-
licia, as demais leis de Galicia e mais este Regulamento.

2. Computaranse como presentes nunha votacién as deputadas e os deputados da Camara que
malia estaren ausentes fosen autorizados expresamente pola Mesa do Parlamento para participar
na devandita votacion a través dos mecanismos previstos neste Regulamento.

3. O voto das deputadas e dos deputados € persoal e indelegable, agas nos casos de embarazo,
maternidade ou paternidade que, por impedir o desenvolvemento da funcién parlamentaria e unha

vez avaliadas as especiais circunstancias, se consideren abondo xustificados. A Mesa do Parla-
mento, mediante resolucion motivada, podera autorizar que a deputada ou o deputado poida par-
ticipar nas votaciéns a través dos sistemas de voto delegado ou voto telematico.

4. O voto delegado: as deputadas e os deputados poderan delegar o seu voto noutra deputada
ou deputado do seu mesmo grupo parlamentario. Para tal efecto, a deputada ou o deputado diri-
Xira escrito a Mesa do Parlamento, no que se faran constar o nome da deputada ou do deputado
que delega o seu voto, o nome da deputada ou do deputado que recibe a delegacion e o periodo
de duracion da delegacion ou os debates e as votacidns en que debe exercese. Debera constar, asi
mesmo, mediante sinatura, o cofiecemento da ou do portavoz do grupo parlamentario correspon-
dente. A delegacién non se entendera prorrogada tacitamente.

5. O voto telematico: as deputadas e os deputados poderan exercer o seu voto telematicamente.
Para tal efecto, dirixiran escrito a Mesa do Parlamento, no que se fara constar o seu nome, as vo-
taciéns ou o periodo de tempo durante o cal podera emitir o seu voto a través deste procedemento.

6. Ningunha deputada nin deputado podera tomar parte, directamente ou mediante delegacién,
nas votacions sobre resolucions que afecten o seu estatuto de deputados.»

Pola stia banda, o Pleno do Tribunal Constitucional, na sta Sentenza 19/2019, do 12 de febreiro
de 2019, en relacion coa impugnacion de disposicions autonémicas 492-2018, formulada polo Go-
berno da Nacion, pronunciouse sobre os criterios xerais de funcionamento persoal das camaras
parlamentarias que non impiden a sua excepcion por motivos epidemioloxicos excepcionais como
ocorre da practica parlamentaria comparada.

Artigo Unico. Modlificacién do artigo 84 do Regulamento do Parlamento de Galicia

Engadese ao artigo 84 do Regulamento do Parlamento de Galicia unha nova alinea 7, que queda
redactada nos termos seguintes:

«A Mesa, de acordo coa Xunta de Portavoces, podera habilitar excepcionalmente e por tempo
determinado a presenza, o voto delegado, sistemas de videoconferencia ou calquera outro sistema
técnico viable e adecuado que garanta, para todos os efectos regulamentarios, a asistencia e par-
ticipacion nas sesiéns e nos debates e o exercicio do dereito de voto por quen non puider asistir as
sesions de forma xustificada por atoparse Galicia nunha situacién de afectacién grave da saude da
poboacion declarada polas autoridades sanitarias publicas competentes que lle imposibilite a pre-
senza fisica na sesidén correspondente por comprometer a saude das persoas.»

Disposicion derradeira Unica. Entrada en vigor

A presente reforma regulamentaria entrara en vigor o dia seguinte ao da sua publicacion no Dia-
rio Oficial de Galicia.

Santiago de Compostela, 6 de outubro de 2020
Miguel Angel Santalices Vieira
Presidente

